
TRIBUTES TO HIS MEMORY. 351
জল ফেলিতে আছে? কিন্তু আমাদের যে আর নাই! এক গুরুদাস ছাড়া যে দুই গুরুদাস আমরা পাই নাই। অতঃপর ষে বলিবে QR, (A যুগে শ্রুতি স্মৃতির শাসন মানিয়া চলা যায় না, কোন গুরুদাসকে দেখাইয়া তাহার উৎকট যুক্তির উত্তর করিব? মাতৃভক্ত, সদাচারঅনুরক্ত, ভাবুক সাধক, নির্ম্মলচরিত্র আর কোন গুরুদাসকে দেখাইয়া আমার শাস্ত্রের, আমার ধর্ম্মের, আমার সমাজের মহিমা কীর্ত্তন করিব? হায় মা এ কি করিলে, তরঙ্গে কুলকুলি কলকলরবে যে মানবতার আদর্শকে দ্রবময়ী তুমি লুকাইয়া রাখিলে, ধরাধারা সাক্ষী-স্বরূপিণী তুমি, তাহার ঘে ক্ষীণ ধার টুকুও রাখিলে না মা! অন্ধ স্মৃতির যষ্টিটিও যে কাড়িয়া লাইলে। হারাণ, শরৎ, উপেন, সুরেন—তোমরা বাবা বড় বাপের বেটা, তোমাদের দায়িত্ব অতি বড়, তোমরা ঋষিকল্প পিতার পুণ্য কর্ম্মের ধারা বজায় রাখিয়া তাহার পুণ্যপুতঃ স্মৃতিকে সচ্চরিত্রের হোমকুণ্ডে সদা সজীব রাখিয়া জীবন সার্থক কর। ‘পুত্রে যশসি তোয়েচ। নরাণাং পুণ্যলক্ষণং-” তোমাদের জনক সর্বারকমে পুণ্যবান এবং পুণাত্মাপুরুষ ছিলেন; সে পুণ্যবিভা অমানভাবে রক্ষা কর। আজ হিন্দু বাঙ্গালী, ব্রাহ্মণ বাঙ্গালী তোমাদের চারি ভাইয়ের মুখের পানে চাহিয়া আছে। পুণ্যবতী সাধবী সতীর পুত্র তোমরা তঁহার পবিত্র ক্রোড়ে বসিয়া সদ্ধাহ্মণের জীবন যাত্র৷ অতিবাহন কর, ইহাই আমাদের একান্ত প্রার্থনা। ইহা ছাড়া তোমাদের
এমন গুরু শোকাপনোদনের অন্য ভাষা আমি জানি না—শিখি নাই।
নায়ক, ১৭ই আগ্রহায়ণ মঙ্গলবার ১৩২৫ সাল।
গত সোমবার রাত্রি প্রায় সাড়ে দশটার সময় কলিকাতার বাগবাজারে ভাগীরথীতটে নিজ আবাসে পাঁচাত্তর বৎসর বয়সে বঙ্গের অজাতশত্রু

